
BUXORO DAVLAT MUZEY-QO‘RIQXONASI FONDLARIDA 

SAQLANAYOTGAN BUXORO AMIRLIGI QO‘SHINIDAGI  

SOVUQ QUROLLAR TAVSIFI 

 

Yunus Shukurillaev 

Buxoro muhandislik-texnologiya instituti “Ijtimoiy fanlar”  

kafedrasi dotsenti, tarix fanlari nomzodi 

 

Annotatsiya: Maqolada Buxoro davlat muzey-qo‘riqxonasi fondlarida 

saqlanayotgan Buxoro amirligi qo‘shinidagi sovuq qurollar, ularning ishlab 

chiqarilish va foydalanish jarayoni tahlil etiladi. 

Tayanch so‘zlar: xanjar, qin, pichoq, tabarzin, cho‘qmor, “assoi safari”, “assoi 

jihodi”, balka, gurzi, oybolta, “chiniy”, “rusiy”, “rumiy”, “farangi”, “sulaymoniy”, 

“hindiy”, “damashqiy”.   

 

ОПИСАНИЕ ХОЛОДНОГО ОРУЖИЯ, ХРАНЯЩЕГОСЯ В ФОНДАХ 

БУХАРСКОГО ГОСУДАРСТВЕННОГО МУЗЕЯ-ЗАПОВЕДНИКА 

АРМИИ БУХАРСКОГО ЭМИРАТА 

 

Аннотация: В статье анализируется холодное оружие в армии Бухарского 

эмирата, хранящееся в фондах Бухарского государственного музея-

заповедника, процесс его производства и применения.  

Ключевые слова: кинжал, ножны, нож, табарзин, чохмор, “ассаи сафари”, 

“ассаи джихад”, молот, гурзи, айболта, “китайский”, “русский”, “румынский”, 

“фаранги”, “сулейманский”, “индийский”, “Дамаский”. 

DESCRIPTION OF MEDIA WEAPONS STORED IN THE 

FOUNDATIONS OF THE BUKHARA STATE MUSEUM-RESERVE  

OF THE ARMY OF THE BUKHARA EMIRATE 

 

Annotation: The article analyzes the history of small arms (rifles and pistols) 

used in the army of the Bukhara Emirate, their import and production. 

Key words:  dagger, scabbard, knife, Tabarzin, Chokhmor, “Assai Safari”, 

“Assai Jihad”, hammer, Gurzi, Aybolta, “Chinese”, “Russian”, “Romanian”, 

“farangi”, “Suleiman”, “Indian”, “Damascene”. 

 

O‘zbek davlatchiligi tarixiga nazar tashlasak, har qanday mamlakatning harbiy 

siyosiy qudrati bevosita uning iqtisodiy rivoji, salohiyati bilan chambarchas 

bog‘liqligini ko‘ramiz. Biroq XVIII-XIX asrlarda  xonliklar o‘rtasidagi o‘zaro 

urushlar, mamlakatdagi ichki nizolar qoloqlik girdobini yanada chuqurlashtirdi. Ana 

shu bois mang‘itlar sulolasi hukmronligining dastlabki davri bilan amirlikning  

Rossiya imperiyasi vassaliga aylangan vaqtidagi qurol-yarog‘, armiyaning 

jangovorlik holati, ta’minoti masalasida katta o‘zgarishlar amalga oshirilmadi.  

Buxoro amirligi qurol-yarog‘lari tarkibidagi sovuq qurollar sarasiga qilich, o‘q-

yoy, nayza, xanjar, oybolta, gurzi... Bu qurollar nomlanishi sifat darajasida 

o‘zgarishlar yuz bergan bo‘lsada, butun mang‘itlar sulolasi davrida yangidan 

yaratilganlarini deyarli uchratmaymiz.  

Sovuq qurollarning asosiysi hisoblangan qilich qadimgi davrlardan boshlab 

janglarda asosiy rol o‘ynab, tadqiq etilayotgan davrda ham o‘z ahamiyatini 

yo‘qotmagan va hattoki, nomlanishida ham IX-XII asrlardagi o‘z nomlarini  saqlab 

kelgan.  

Manbalarda amir sarbozlari va harbiy amaldorlari taqib yurgan “chiniy”, 

“rusiy”, “rumiy”, “farangi”, “sulaymoniy”, “hindiy”, “damashqiy” va boshqa nomli 

qilichlar uchraydi. 1  Bundan tashqari amirlikda, “farangi”, “afg‘oniy”, “eroniy” 

 
1 Шариф Муҳаммад Мансур Муборакшоҳ. “Адаб ал ҳарб ва-ш-шужаат”. Душанбе, 1997.-С.161.   

nomlari bilan boshqa sovuk qurollar va hattoki, o‘tochar qurollardan ham 

foydalanishgan.Qilich bilan jang qilish o‘rta asrlardayoq Yevropa va rivojlangan 

davlatlarda kamdan kam hollarda uchrasada, amirlik hududida garchi o‘tochar 

qurollar bo‘lishiga qaramasdan to 1920 yilgacha muomalada bo‘lgan. Amirlikda 

qilichlar maxsus ustalar tomonidan yasalib uning og‘irligi 1 kg dan to 5 kg gacha 

bo‘lgan. Amaldorlar ning qilichlariga zargarlar tomonidan bezaklar berilgan. 

Muzeylarda saqlanayotgan ushbu davrlarga oid qilichlarga nazar solar ekanmiz, 

ularning aksariyatida “Mehribon va Rahmli Olloh” deb yozilgan va ustalarning nomi 

ko‘rsatilgan (Amali usto Hasan, amali usto Murodillo, amali usto Ismoil Sanoqul), 

ba’zilarida ishlab chiqarilgan sanasi, mukofot tariqasida taqdim etilgan kishilarning 

nomlari va hokazolar bitilgan.  

Amirlikning dastlabki yillarida askarlarning ko‘pchiligida o‘z qilichlari mavjud 

bo‘lgan bo‘lsada, XIX asr oxiri XX asr boshlarida tashkil etilgan yangi “Shefskiy”, 

“Terskiy”, “Kuban” kazaklari otryadlari barcha qurollari bilan birga xanjar va 

qilichlar ham rus armiyasi namunasidek bo‘lgan.  

1920 yil 15 may holatida Buxoro amirligi muntazam qo‘shini 19.585 nafarni 

tashkil etgan. Ular soni urush davrida chaqiruvga jalb etilishi mumkin bo‘lgan 10-15 

ming ro‘yxatga olingan lashkarlar bilan birga 29585 nafardan to 34585 nafargacha 

yetishi mumkin, biroq ularni faqatgina sovuq qurollar-xanjar hamda qilichlar bilan 

qurollantirish mumkin bo‘ladi1.  

Qilich bilan birgalikda xanjar ham amirlik askarlarining an’anaviy quroli 

hisoblangan. XIX asr oxirlarida Buxoroda ishlab chiqarilgan pilta miltiqlar uchiga 

ham yevropa miltiqlari singari xanjarlar (shtыk noj) ilib qo‘yilgan. 

Buxoro davlat muzey-qo‘riqxonasi fondlarida saqlanayotgan buxoro amirligi 

qo‘shinidagi sovuq qurollarga qisqacha to‘xtalib o‘tsak:2 

 

 
1 Рюганов. Вооруженные силы Бухарского ханства. (секретно) Ташкент. Походная типография Путурка 1920. С-4 
2 Мазкур совуқ қуроллар Бухоро давлат музей-қўриқхонаси фондларида сақланади. 

1. Metal xanjar qini bilan. 

Pichoq va tutqich o‘rtasida mis 

ulagichi mavjud. G‘ilof va xanjar 

turli chiziqlar bilan bezatilgan 

Buxoro va fors 

hunarmandchiligida ko‘plab 

uchraydi. XX asr boshlariga qadar 

amirlik qo‘shinida keng foydalanib 

kelingan 

2. Metal qilich (xanjar). Buxoro 

qurolsozligi ishi bo‘lib, Buxoro 

qilichining  tig‘larining shakli jihatdan 

forslarnikiga juda yaqin sanaladi, 

ammo buxorolik  qilichsozlar ishida 

shamshir uchi juda tekis, dastagi qalin 

bo‘lgan.  

 

 

3. Egri arabi qilich. Qilichning bir 

tomonida “Tamg‘a”, ya’ni qurolsozlikda 

keng uchraydigan qurolsozning ismi 

sharifi yoki belgisi tushirilgan. Metal 

ustiga teri qoplangan qini bo‘lib kamarga bog‘lash uchun 2 ta xalqa o‘rnatilgan   

 

4. Cho‘qmor. Buxoro amirligi qo‘shinida foydalanilgan qirrali qurol.  Tutqich 

tutadigan qilingan, tasma  uchun teshiklar ochilib, bronza konus o‘rnatilgan 

5. Turk yanicharlari quroliga 

o‘xshagan qilich va qin. Tutqichlari 

cheti sariq metal (mis) bilan bezatilgan, 

tutqich oldida  uchta tish chiqarilgan. 

Mazkur turdagi qilichlar turk, afg‘on 

hamda Buxoro hunarmandchiligida 

ko‘p uchraydi. 

 

6. Tabarzin. Metal dastali ikki 

yoqlama teshikli bolta, Buxoro va 

Eron chavandozlari qurollari 

to‘plamiga kiradi. Eron shoxi 

Nodirshox bosqinidan so‘ng 

Buxoroga keng tarqalgan, 

mukammallashagan. Tabarzinning 

umumiy uzunligi 45-65 smgacha, 

pichog‘ining uzunligi 7-12 smgacha borgan. Po‘latdan yasalgan mazkur qurollar 

chuqur o‘ymakorlik va zarhal naqshlar bilan bezatilgan. Tabarzinlarning turlicha 

shakldagi namunalari XX asr boshlariga qadar Buxoro amirligi qo‘shinida uchrab 

turgan 

7. Tabarzin. Metal dastali bir yoqlama teshikli bolta, Buxoro va Eron 

chavandozlari qurollari to‘plamiga kiradi. Tabarzinning umumiy uzunligi 45-65 

smgacha, pichog‘ining 

uzunligi 7-12 smgacha 

borgan. Po‘latdan 

yasalgan mazkur 

qurollar chuqur 

o‘ymakorlik va zarhal 

naqshlar bilan 

bezatilgan. Tabarzinlar XX asr boshlariga qadar Buxoro amirligi qo‘shinida uchrab 

turgan.  

 

8. Tabarzin. XX asr boshlariga qadar Buxoro amirligi qo‘shinida foydalanilgan. 

9. “Harbiy shoshpar”. Zanjir kabi mahkamlangan 2 ta yog‘och tayoqdan 

yasalgan mis bo‘g‘imlar. Ikkinchi qismi harakatchan, metal qisqichli holda 

tayyorlangan. Amir qo‘shinida ko‘p qo‘llanilgan 

10. Balka. Metal qurol bo‘lib, tinch davrlarda xo‘jalik ishlari uchun ham 

ishlatilgan. 

Qadim zamonlardan beri janglarda qo‘llanib kelingan gurzi, oybolta va boshqa 

sovuq qurollar mang‘it hukmdorlari davrida jang quroli bilan birgalikda harbiy 

amaldorlarning ramzi sifatida ham ishlatilgan.  

Rossiya imperiyasi vassaliga aylangan Buxoro amirligida ko‘plab “assoi safari”, 

“assoi jihodi” deb nom olgan qurollar ishlab chiqarilgan ki, ular ham hassa, ham 

qilich vazifasini bajargan va undagi hassa g‘ilofida aslida qilich bo‘lib, mavhum 

tarzda joylashtirilgan   zumrad va kumushlar bilan bezab ishlangan1. Bu tarzdagi 

qurollar, sovuq qurollar yasash san’atining yorqin namunasidir.  

Buxoro amirligida qurollanish va qurol-yarog‘lar masalasida zamonaviylashish 

uchun ayrim ijobiy siljishlar ro‘y bergan bo‘lsada, biroq amirlik nafaqat Rossiya va 

Yevropa mamlakatlaridan balki, qo‘shni bo‘lgan yarim mustamlaka sharoitida 

yashayotgan Afg‘oniston va Eron davlatlaridan ham ancha orqada qolgan edi. 

O‘tochar qurollar bilan qo‘shinni to‘la tartibda qurollantirish vazifasi hal qilinmadi.  

 
1Бухоро шаҳридаги Пойи Остона масжидида ва машҳур темирчи Шокир ота Камолов коллекцияларида ушбу 
турдаги қурол – яроғлар сақланиб келинмоқда.       

